
9. gr. 
Gildistaka.) 

1. Samningsviðauki þessi öðlast gildi fyrsta dag næsta mánaðar eftir að liðnir eru tveir 
mánuðir frá því að sjö aðildarríki Evrópuráðs hafa lýst sig samþykk því að vera bundin af hon- 

um í samræmi við ákvæði 8. gr. 
2. Gagnvart aðildarríki, sem síðar lýsir samþykki sínu við að vera bundið af samningsvið- 

aukanum, skal hann öðlast gildi fyrsta dag næsta mánaðar eftir að liðnir eru tveir mánuðir frá 

afhendingu fullgildingar-, viðurkenningar- eða samþykktarskjalsins. 

D Samningsviðauki nr. 11, 2. gr. 

10. gr. 

IFramlagningar.)" 
Aðalframkvæmdastjóri Evrópuráðs skal tilkynna öllum aðildarríkjum Evrópuráðs um: 

a. Sérhverja undirritun. 
b. Afhendingu sérhvers fullgildingar-, viðurkenningar- eða samþykktarskjals. 
c. Sérhvern gildistökudag samningsviðauka þessa skv. 6. og 9. gr. 
d. Sérhvern gerning, tilkynningu eða yfirlýsingu varðandi samningsviðauka þennan. 
Þessu til staðfestu hafa undirritaðir, semtil þess hafa fullt umboð, ritað undir samningsvið- 

auka þennan. 

D Samningsviðauki nr. 11,2. gr. 

Gjört í Strassborg, 22. nóvember 1984, á ensku og frönsku — jafngildir textar báðir — í 

einu eintaki sem varðveitt skal í skjalasafni Evrópuráðs. Aðalframkvæmdastjóri Evrópuráðs 

skal senda staðfest endurrit til allra aðildarríkja Evrópuráðs. 

Nr. 26 . 24. mars 1998 

LOG 
um breyting á lögum um gjaldþrotaskipti o.fl., 

nr. 21 26. mars 1991 (tilkynningar skiptastjóra). 

HANDHAFAR VALDS FORSETA ÍSLANDS 

samkvæmt 8. gr. stjórnarskrárinnar 

forsætisráðherra, forseti Alþings og forseti Hæstaréttar, 

gjöra kunnugt: Alþingi hefur fallist á lög þessi og vér staðfest þau með samþykki voru: 

1. gr. 

Í stað orðsins „ríkissaksóknara“ í 1. málsl. 84. gr. laganna kemur: ríkislögreglustjóra. 

2. gr. 

Lög þessi öðlast þegar gildi. 

Gjört í Reykjavík, 24. mars 1998. 

Davíð Oddsson. Ólafur G. Einarsson. Pétur Kr. Hafstein. 

(L. S.) 
  
Þorsteinn Pálsson.


